
FOETERIEN 3

                            War Hensow Kernow

Un avantur war hentoù Kernev-Veur

7 tennad 7 abadenn 26 mn

Foeterien eo ur c'hoari skinwel e Brezhoneg a vez skignet war chadennoù lec'hel an TND e Breizh Tébéo, TVR ha Tébésud ha war ar Web TV Brezhoweb.

Evit an trede koulzad-mañ e vez kaset gant «Foeterien» 6 den yaouank etre 20 hag 28 bloaz en tu all da Vor-Breizh war hentoù Kernev-Veur. 

Bleunwenn, Klervi, Metig, Maxime, Gunevel ha Leo zo aet kuit gant 40 lur saoz (50 €) en o godelloù evit ober ur1000 km bennak war droad pe o c'hoari biz-meud. O beaj a gaso anezho diouzh Polperro ur porzh war aodoù kreisteiz Kerne-Veur, bet gwechall un toull morlaeron, betek Land's End beg pellañ Breizh-Veur war zu ar c'hornog, en ur dremen dre Dintagell, Kastell ar Roue Arzhur, Ostaleri Jamaika, Beg Lizard pe Newquay, kêr ar surferien. Debriñ Cornish Pasty, meuz hengounel ar vengleuzierien, seniñ binioù Kernev-Veur pe ur c'hrogad Gouren mod Kernev-Veur, e pep tennad e rankont kemer perzh e c'hoarioù , tremen amprouennoù, diskoulmañ kevrinoù, respont da c'houlennoù  a-benn kavet o hent ha dastum poentoù.  Pep noz e rankont kavet bod ha boued evit bezañ yac'h evit tennad an deiz war-lerc'h. 

Ar skignañ

Pep Gwener da noz da 20:45,  adalek an 9 a viz Genver 2015 e pad 7 sizhun diouzh renk. Skignet e vo Foeterien war un dro war Tébéo evit Penn-ar-Bed, TVR evit hanternoz Breizh Uhel, ha TébéSud evit ar Mor-bihan ha Brezhoweb war ar rouedad. Adskignet e vo goude e-kerz ar sizhun da eurioù disheñvel evit pep chadenn.  

Kenbroduet eo an abadenn gant Gwengolo.filmoù, Unded Programmoù Rannvro, ar framm a vod chadennoù lec'hel Breizh ha Brezhoweb. Skoazellet eo bet gant Kuzul Rannvro Breizh.

Un abadenn lusket gant Riwal Kermarreg

Koñsevet ha sevenet gant Mikael Baudu.

Ar 7 Tennad

Gwener 9 a viz Genver 2015

Tennad 1 

Polperro  – Port Isaac

Kuitaat a ra ar Foeterien Polperro, ur porzh war aodoù kreisteiz Kerne-Veur, bet gwechall un toull morlaeron, evit mont war-zu Port Isaac, ur porzh pesketaerien brudet evit ar filmoù bet troet ennañ. War o hent e rankint deskiñ seniñ ar Pib-Sagh, binioù Kerne-Veur.

Gwener 16 a viz Genver 2015

Tennad 2

Tintagell – Fowey

Kuitaat a ra ar Foeterien Kastell ar Roue Arzhur evit mont war roudoù ar skrivagnerez Daphne du Maurier hag ar filmaozour Alfred Hitchcok. Un hent a gaso anezho  dre Ostaleri Jamaika a roe bod gwechall d'ur vandennad laeron ha trafikerien.

Gwener 23 a viz Genver 2015

Tennad 3

Fowey- Beg Lizard

Kuitaat a ra ar Foeterien porzh Fowey war ganoe. Mont a raint betek Beg Lizard met war o hent e rankint deskiñ un dañs eus Kernev-Veur.

Gwener 30 a viz Genver

Tennad 4

Beg Lizard  Saint Ives

Kuitaat a ra ar Foeterien Beg Lizard evit mont war zu Saint Ives ur porzh touristel e kornog ar vro. War o hent e tañvaint Cornish Pasties ha mont a raint war roudoù Kerneveuriz en em savet a-enep ar Roue 500 vloaz zo...

Gwener 6 a viz C'hwevrer

Tennad 5

Men an Tol – Newquay

Kuitaat a ra ar Foeterien ul lec'h kollet el lanneier e-kichen Men an Tol (Maen an Toull) evit un tennad dindan ar glav a gaso anezho war zu Newquay kêr ar surferien.

Gwener 13 a viz C'hwevrer

Tennad 6

Saint Mawgan – Saint Michael's Mount

Kregiñ  a ra ar Foeterien o hent gant ur c'hrogad Gouren mod Kernev-Veur. Mont a raint war roudoù Sant Perran, Patrom ar Vro a-raok tizhout Saint Michael's Mount, Menez Mikael ar Vro.

Gwener 20 a viz C'hwevrer

Tennad 7

Mousehole – Lands' End

Kuitaat a ra ar Foeterien porzh kaer Mousehole. Mont a raint war roudoù mengleuzierien Kernev-Veur ha deskiñ a raint kanañ e Kerneveureg er rann diwezhañ-mañ a gaso anezho da Lands'End e penn pellañ ar vro.

Gwengolo.Filmoù KBEA (SARL) 15 000 € e gevala Niv SIREN 512086984


